
讀開元天寶遺事三首

作者：蘇軾　北宋

本作品收錄於《東坡全集�》

姚宋亡來事事興，一官銖重萬人輕。

朔方老將風流在，不取西蕃石堡城。

潭裏春船百倍多，廣陵銅器越溪羅。

三郎官爵如泥土，爭唱弘農得寶歌。

琵琶弦急袞梁州，羯鼓聲高舞臂鞲。

破費八姨三百萬，大唐天子要纏頭。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

